
కామె దేహమును గ్రుంగ జేయుటచే నది పైకిదేల కుండెను.వాడట్టు కొంతతడవీదగా నవల వానికొకచోట బుడగలు వచ్చుచున్నటులు, చేపలు తండోపతండము లుగా నందుజేరి యున్నట్టును బొడగట్టెను. అతడక్కడ  నొక్కమునకవైచి తడవిచూడ గంగమ్మదేహము సోకెను. వాడా దేహమునుబట్టి యొడ్డున కీడ్చుకొనిచ్వచ్చి చూడగా నొకస్త్రీ, తానెఱిగిన గంగమ్మయే. ఈమె బలనరణం  గూర్చియీమెభర్తకు దెలియజేయుట యొప్పనితలచి యతడు త్వరితగతిని నడచిపోవు చుండగా,దారిలో గాలికి మఱియొక శవము తగిలెను. దానిం బరిమించిచూడ నది యప్పలసామిశవమే యయ్యెను. అతడా దంపతుల మరణమున కాశ్చర్య పడి, దానిని గ్రామాదికారుల కెఱింగింతమని యూరి లోనికిబోయి కరణముగారిని లేపి యావద్వృత్తాంత మును జెప్పెను.


     మఱునాటి యుదయమున కాయూరివారెల్ల నాయేటిదరిక్ చచ్చిరి. బిడ్దతో నార్మొగము పిళ్లగారును సుందరమ్మయు వచ్చిరి. బలవన్మరణమగుటచే పోలీసువారుగూడ వచ్చిరి. పండ్రెండుగంటలవఱకు బంచాయతీ జరుగుచునేయున్నది. ఆర్మొగముపిళ్లగారు గంగమ్మ దుశ్చరితమెల్ల నచ్చట గూడినవారికి వినిపించిరి. సుందరమ్మ కడచిన రేయి నప్పలసామి తనయింటికివచ్చి భార్యబిడ్దను లాలించుచుండ జూచి యామెతో బ్రసంగించుటను గూర్చి సరిస్తరముగ దెలిపెను. ఉభయులు బ్రతుకులపై రోసి ముందప్పలసామియు నవల గంగమ్మయు నేటబడి

"https://te.wikisource.org/w/index.php?title=పుట:Goopa_danpatulu.pdf/179&oldid=283650" నుండి వెలికితీశారు

		 ఈ పేజీలో చివరి మార్పు 28 నవంబరు 2019న 09:36కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

